L I GJ

Nr.8374, datë 15.7.1998

PER PERDORIMIN E HAPESIRES AJRORE TE REPUBLIKES SE SHQIPERISE

Ne mbështetje të nenit 16 të ligjit nr.7491, date 29.4.1991 " Per dispozitat kryesore kushtetuese", me propozimin e Keshillit të Ministrave,

KUVENDI POPULLOR  I REPUBLIKES SE SHQIPERISE

VENDOSI:

Neni 1

Objekti

Ky ligj ka për qellim percaktimin dhe rregullimin ligjor të perdorimit të hapesires ajrore të Republikes së Shqiperise, ne perputhje nie interesat kombëtare e me rregullat nderkombetarë.

Neni 2

Përkufizime

Ne këtë ligj, nese nuk percaktohet ndryshe, me termat e mëposhtem do të kuptojme:

Me "DPAC" kuptojme Drejtorine e Pergjithshme të Aviacionit Civil, i cili eshte autoriteti aeronautik shqiptar, ne varësine e ministrit që mbulon veprimtarine ne fushen e transportit.

Me "aviacion shtetëror" kuptojme avionet e perdorur per sherbime qeveritare, te ushtrise, të policise, të doganes dhe të shendetesisë.

Me "hapesirë ajrore" kuptojme atë pjese të hapesires që shtrihet mbi token dhe ujerat territoriale nen sovranitetin e Republikës së Shqipërise.

Me "aviacioni civil" kuptojmd tere aviacionin, me perjashtim të atij ushtarak.

"Aviacioni ushtarak" eshte aviacioni që i shërben mbrojtjes së vendit.

Me "hapësirë të kontrolluar" kuptojmë hapesrën me permasa të pereaktuara, ne tëciIën shërbimi i kontrollit të trafikut ajror eshte siguruar si për fluturimet instrumentale (IFR),edhe për fluturimet vizuale (VFR), ne përputhje me klasifikimin e hapesires.

Me "zone të rrezikshme" kuptojint hapesiren me permasa të percaktuara, ne të cilen veprimtaria e aviacionit ne fluturim mund të rrezikohet Ne nje kohe të caktuar.

Me "zone të ndaluar" kuptojmd hapesiren me permasa të percaktuara ne token ose Ujrrat territoriale të nje shteti, ne të cilen fluturimi i avionit eshte i ndaluar.

Me "zone të kufizuar" kuptojme hapesiren me permasa të percaktuara, ne token ose ne ujerat territoriale të nje shteti, ne të cilen fluturimi i avionit eshte i kufizuar, për shkak te kushteve specifike.

Me "trarik ajror" kuptojme të gjithe avionet që jane ne fluturim ose që operojne ne zonën levizese të nje aerodromi.

Me "mjetet e udhëtimit ajror" kuptojme mjetet e përshtatshme për transportimin e personave dhe të sendeve ne aj'ër, pa lidhje mekanike me token, pavaresisht nese jaee më te rënde se ajri (p.sh. aeroplanet, planeret, helikopteret dhe parashuta) ose më të lehte se ajri (aerostatet dhe balonat).

Me "zone stërvitjeje" kuptojme hapesiren ajrore, të kufizuar nga të gjitha anët, ku lejohet komandimi ne fluturim i mjeteve të udhetimit ajror nga persona qe nuk jane të pajisur me dokumentin e pilotit.

Me "zone prove" kuptojmd hapdsirëii ajrore, të kufizuar nga të gjiha anet, ne të cilen lejohet perdorimi ne fluturim i mjeteve të udhetimit ajror pa leje udhetimi.Me "aeroportet" kuptojme nje aerodrom publik, i cili eshte i caktuar për qarkullimin ajror nderkombetar dhe eshte i pajisur me instalimet e domosdoshme për kete veprimtari.

Me "fushë fluturimi" kuptojme një aerodrom civil, i cili nuk ështe aeroport.

Me"aerodrom"kuptojmë një zone te përcaktuar mbi toke ose ne ujë (përfshi ndertesat, instalimet dhe mjetet) që të jete e perdorshme, terësisht ose pjeserisht, për uljen, ngritjen dhe levizjen ne siperfaqe të avionit.

Neni 3

Liria e përdorimit të hapësirës ajrore

Perdorimi i hapesires ajrore nga mjetet e udhetimit ajror dhe nga aparatet e aviacionit ne fluturim ështe i lire derisa nuk percaktohet ndryshe nga ky ligj.

Neni 4

Hapesirat e kontrolluara, ne perputhje me kerkesat e sigurise së qarkullimit, klasifikohen dhe përcaktohen sipas procedurave të vecanta ne keto hapësira, me udhezim të perbashket të ministrit që mbulon veprimtarine ne fushen e transportit dhe ministrit të Mbrojtjes.

Neni 5

Detyrat për shërbim të shpejte dhe për sigurine e trafikut ajror dhe kryesisht lidhur me levizjet e mjeteve ajrore ne hapesiren ajrore dhe ne tokë dhe me lartesite që duhen respektuar Ne fluturim percaktohen me udhëzim të ministrit që mbulon veprimtarine ne fushen e transportit.

Neni 6

Kufizimet ne hapësirën ajrore

DPAC-ja, nepermjet publikimeve aeronautike, njofton për hapesirat e kufizuara nga të gjitha anet, kufizimet e poshteshenuara:

a)  Ndalimi i fluturimit nepër keto zona (zone ajrore e ndaluar);

b)  lejimi i fluturimit nepër keto zona vetem me kufizime të caktuara (zone e kufizuar)., 

c)  njoftimi që fluturimi ne keto zona paraqet rrezik (zone e rrezikshme).

Neni 7

Zonat me hapësire ajrore të kufizuar duhen të percaktohen ne menyre të tille që kufizimi anësor të perputhet me shenjat dalluese të terrenit, të cilat mund të perceptohen lehte nga ajri.  Kufizimi i siperm i zones ajrore të kufizuar duhet të shprehet me nje siperfaqe horizontale, lartësia absolute e së ciles duhet të jete ne barazim me lartesine mbi nivelin e detit.  E njejta gje vlen dhe për siperfaqen kufizuese nga poshte, nese nuk orientohet nga siperfaqja e tokes ose nuk përputhet me te.

Neni 8

Kompeteneat për përcaktimin dhe për kufizimin ne hapësirën ajrore

Kufizimet ne hapesiren ajrore të permendura ne nenin 6 të ketij ligji për pikat "a" dhe "b"si dhe për zonat e rrezikshme pika "c", percaktohen me udhezim të perbashket të ministrit që mbulon veprimtarine ne fushen e transportit, të ministrit të Mbrojtjes dhe te ministrit teRendit Publik. kur jane:

a) Ne interes te sigurise së udhetimit ajror;

b) për të shmangur efektet shqetesuese të aviacionit ndaj personave ose objekteve;

c) per  sigurimin e veprimeve të kerkim-shpetimit;

ç) për ruajtjen e qetesise publike, të rendit dhe të sigurise.

Neni 9

Ministri i Mbrojtjes duhet të përcaktoje për sa kohe që ne nenin 8 nuk eshte percaktuar ndryshe, zonat e kufizuara të hapesires ajrore, kur nje gje të tille e kerkon angazhimi për mbrojtjen e sovranitetit ajror.

Neni 10

Zonat ajrore të kufizuara, sipas nenit 9 të ketij ligji, mund të caktohen nga ministri i Mbrojtjes për nje afat kohor 15-ditor.  Zgjatja e ketij afati bëhet me miratim të Keshillit të Mbrojtjes.

Neni 11

Njoftimi i kufizimeve së hapësirës ajrore

Udhezimet e përmendura ne nenet 8, 9, dhe 10 të ketij ligji, si dhe udhezimet për zonat me rreziqe, behen të njohura nëpërmjet publikimeve aeronautike të DPAC~se.

Neni 12

Hapësirat ajrore për stërvitje dhe për prova

Zonat e nevojshme për aviacionin civil, për stervitjen dhe provat, duke marre parasysh interesat publike, percaktohen me udhezim të perbashkët të ministrit që mbulon veprimtarine ne fushen e transportit dhe të ministrit të Mbrojtjes.

Neni 13

Zonat e nevojshme për aviacionin ushtarak, për stervitjen dhe prove, duke marre parasysh interesat e mbrojtjes së vendit, si dhe interesat e tjera publike, percaktohen me udhezim te perbashket të ministrit të Mbrojtjes dhe të ministrit që mbulon veprimtarine ne fushen e transportit.

Neni 14

Përdorimi i hapësirës ajrore shqiptare

Hapësira ajrore e Republikes së Shqiperise mund të jete ne perdorim nga nje avion, qe:

a)   ka një steme dhe nje regjistrim ose nje tjeter pershkrim legal të shenjes identifikuese;

b)  pilotohet nga nje person i pajisur me leje, të lëshuar nga DPAC-ja ose nga autoriteti ushtarak i aviacionit. Ben perjashtim pilotimi i avionit nga nje kursant gjate periudhes stërvitore.

Neni 15

Avionet e huaj civile mund ta perdorin hapesirën ajrore të Republikes së Shqipërise ne perputhje me marreveshjet nderkombetare, ku Republika e Shqiperise eshte pale ose, ne mungese të tyre, me nje leje të leshuar me pare nga DPAC-ja.

Neni 16

Fluturimi brenda vendit dhe dalja nga hapesira ajrore e tij eshte e lejueshme ne dy caste:

a)drejt ose prej aeroporteve ku Republika e Shqiperise eshte pale;

b)drejt ose prej fushave të fluturimit.

Fushat drejt ose nga të cilat mund të kryhen fluturime me jashte, si dhe procedurat që duhen respektuar gjate ketyre fluturimeve përcaktohen nga ministri që mbulon veprimtarine ne fushen e transportit.

Neni 17

Fluturimet për jashte drejt fushave të fluturimit lejohen vetëm kur avioni fillimisht ulet ose ngrihet prej nje aeroporti, ku dogana kontrolli i pasaportave, policia dhe siguria e pasagjerit jane funksionale.

Neni 18

Kerkesat e sigurimit publik dhe të mbrojtjes së vendit për rastet dhe për kushtet kur jepet miratimi nga DPAC-ja për fluturimin brenda dhe jashte vendit, si dhe për fluturimin nepër hapesiren ajrore, pa ulje, apo për perjashtimin e fluturimeve të shprehura ne nenin 16, pika "a" e ketij ligji, percaktohen me udhezim të përbashket të ministrit që mbulon veprimtarine ne fushen e transportit, të ministrit të Rendit Publik, të ministrit të Mbrojtjes dhe të ministrit të Finaneave.

Neni 19

DPAC,-ja, ne bashkepunini me Ministrine e Puneve të Jashtme, perderisa ne nenin 20 te ketij ligji nuk eshte përcaktuar ndryshe, jep miratimin për fluturimet e avioneve të huaj shteterore ne hapesiren ajrore të Republikes së Shqiperise.

Neni 20

DPAC-ia, ne bashkepunim me Ministrine e Mbrojtjes, jep miratimin për fluturim te avioneve të huaj ushtarake ne hapesiren ajrore të Republikes së Shqiperise.

Neni 21

Taksat për përdorimin e hapësirës ajrore shqiptare

Taksat për perdorimin e hapesires ajrore shqiptare përcaktohen me ligj.

Neni 22

Perdorimi i paautorizuar i hapësirës

Çdo avion që hyn dhe qe përdor i paautorizuar hapesiren ajrore shqiptare interceptohet nga avionet e rojes luftarake.

Neni 23

Çdo avion i interceptuar duhet të ndjeke instruksionet ose shenjat për uljen e tij ne kohe.  Avioni që nuk i bindet thirrjes, ne varësi të situatës, mund të detyrohet të ulet ne perputhje me sovranitetin kombetar dhe ne perputhje me konventat nderkombetare.

Neni 24

Procedurat që ndiqen për rastin e perdorimit të paautorizuar të hapesires ajrore shqiptare, ne perputhje me vendimet e Këshillit të Mbrojtjes, percaktohen me udhezim të perbashket të ministrit të Mbrojtjes, të ministrit që mbulon veprimtarine ne fushen e transportit dhe të ministrit të Rendit Publik.

Neni 25

Neni 10 dhe neni 11 i dekretit nr.4650, datë 9.3. 1970 "Për kufirin shtetëror të Republikes se Shqipërise", si dhe çdo akt tjeter qe bie ne kundershtim me ketë ligj, shfuqizohen.

Neni 26

Ngarkohet Keshilli i Ministrave të nxjerrë aktet perkatëse ne hazë dhe për zbatim të këtij ligji.

Neni 27

Ky ligj hyn ne fuqi 15 dite pas botimit ne fletoren zyrtare.

Shpallur me dekretin nr.2170, datë 28.7.1998 të Presidentit të Republikës së Shqipërisë.

Rexhep Meidani 

